
ANNOTACIYA 

Bul maqalada málimleme kitapxana mákemelerinde kitapxanlar menen 

ótkeriletuǵɪn ilajlardɪń túrleri hám ótkeriliw tártibi haqqɪnda bayan etilgen. 

   Gilt sózler: ǵalabalɪq ilajlar, kitapxanlar konferenciyasɪ, bibliografik 

túsindiriwler, obzor, ádebiy keshe. 

 

    Ǵalabalɪq xizmettiń maqseti – kitapxana málimleme xizmetinen 

paydalanɪwshɪlardɪń bárshesin maksimal dárejede tolɪq málimleme menen támiynlew, 

biliw iskerligin rawajlandɪrɪw. 

   Kitapxana – málimleme xizmetiniń maqseti kitapxananɪń málimlemege tiyisli, 

tálimli, mádeniy, kommunikativ, sociallasɪwshɪ wazɪypalardan kelip shɪġadɪ. Kóplegen 

izertlewler nátiyjesine kóre kitapxanashɪ túrli ġalabalɪq ilajlarǵa tayyarlɪq kóriw hám 

ótkeriw ushɪn jumɪs waqtɪnɪń 30 – 50 %in sarɪplaydɪ.  Sebebi ǵalabalɪq xizmet 

paydalanɪwshɪlardɪń ámeldegi yaki barlɪq toparlarɪna tásir ótkiziwdiń kórgizbeli 

awɪzeki, baspa basɪlɪmlarġa tayanatuġɪn tiykarġɪ qural esaplanadɪ. 

   Ótkeriletuǵɪn ǵalabalɪq hám toparlɪ ilajlardɪń sapasɪ eń dáslep onɪń mazmunɪnɪń 

tańlanɪwɪ hám formalanɪwɪna baylanɪslɪ. 

    Temanɪń áhmiyetliginen kelip shɪqqan halda onɪń hár birine arnalɪp ayrɪqsha 

ilaj shólkemlestiriw maqsetke muwapɪq emes. Ásirese, ótkeriletuǵɪn ilaj mazmunɪn 

jáne de tereń ashɪp beriwge xɪzmet qɪlatuǵɪn qurallardɪń qollanɪwɪna itibar qaratɪw 

zárúr. 

Máselen, ádebiy keshe yaki awɪzki jurnal mazmunɪnɪń tolɪq ashɪlɪwɪ ushɪn sol 

tarawdaġɪ qánigelerdi de mirat etiw zárúr áhmiyetke iye. 

    Ilaj temasɪnɪń jaratɪlɪwɪna da ayrɪqsha itibar qaratɪw zárúr. Onɪń temasɪ dɪqqattɪ 

tartatuġɪn, bolajaq ilaj auditoriyasɪn jaratɪwġa xizmet qɪlatuġɪn “mirat etiw kartotekasɪ” 

bolɪp xizmet qɪlɪwɪ kerek. Onnan tɪsqarɪ ilajlardɪń shólkemlestiriliwi kitapxanashɪlar 

tárepinen ánelge asɪrɪlɪwɪ menen birge olarda aktiv paydalanɪwshɪlardɪń da qatnasɪwɪ 

ushɪn jetikligin asɪrɪwġa xizmet qɪladɪ. 

    Kitapxanalarda tańlaw sɪpatɪnda ótkeriletuǵɪn ilajlar ózine say qásiyetke iye 

bolɪp, ol sabaq processinde, ózbetinshe úyreniw tiykarɪnda alɪnǵan bilimlerdi 

bekkemlew, tolɪqtɪrɪwġa xizmet qɪladɪ; kitapxanlardɪń qɪzɪġɪwshɪlɪġɪna qarap 

shólkemlestiriledi; jeńimpazlar anɪqlanadɪ hám xoshametlenedi; ilaj processinde hár 

bir kitapxannɪń mánawiy qɪzɪġɪwshɪlɪġɪ; talantɪ; tárbiyalanġanlɪq dárejesi kóriledi; ilaj 

ótkeriwde joba hám tiykar bolɪp xizmet qɪladɪ. Ásirese ilajġa tayyarlɪq kóriw 

processinde tariyxɪy, diniy, ádebiy maġlɪwmatlardɪ úyreniw, olardɪ shólkemlestiriw, 

salɪstɪrɪw nátiyjesinde básekiler shólkemlestiriw paydalanɪwshɪar mánawiyatɪn hám 

bilim dárejesiniń asɪrɪwɪna xizmet qɪladɪ. Kitapxanada shólkemlestiriletuġɪn básekiler 

tómendegi maqsetlerde paydalanɪladɪ: 

- Jańa bilimlerdi jaratɪw; 

- Paydalanɪwshɪlarġa ol yaki bul sorawlardɪ tolɪq oylap kóriw, túp mánisine 

erisiwge motivaciyanɪ támiyinlew; 

- Paydalanɪwshɪlardɪ dálil hám dálilge tiykarlanġan juwmaq arasɪndaġɪ parɪqtɪ 

túsinip jetiwge úyretiw; 

- Kommunikativ kónlikpelerdi jaratɪw, paydalanɪwshɪlarda óz pikirinde 

ġárezsiz túrɪw hám qorġawdɪ shólkemlestiriw;  

   Búgingi kúnde kitapxanalarda “Mádeniyat tarawɪndaġɪ rawaj hám oġan qarsɪ 

mánawiy jol menen gúresiw”, “Isbilermenlik etikasɪ ne?”, “Paydalanɪw sebetshesi 

ne?”, “Jaslardɪń mánawiy dúnyasɪ qanday bolɪwɪ kerek?”, “Watan tuyġɪsɪ ne?”, “Baxɪt 

ne?” temalarɪnda qɪzɪqlɪ básekiler ótkeriw múmkin. Álbette básekiler ushɪn tanlanġan 

tema ótkerilip atɪrġan dáwir ushɪn actual ekenligi zárúr áhmiyetke iye bolɪp, 

paydalanɪwshɪlardɪ tolɪq tarta biliwi kerek. 

      Bibliografik túsindiriwler (obzor) 

 Bibliografik túsindiriw - paydalanıwshıġa málimlemeni jetkiziw, arnawlı bir 

hújjetlerdi úgit-násiyatlaw hám reklama qılıwdıń keń tarqalǵan hám jetkilikli dárejede 

nátiyjeli esaplanǵan quralı bolıp tabıladı. Túsindiriw ózbetinshe jumıs forması 

esaplanadı, biraq ol tez-tez kitaplar kórgezmesi aldında, kórkem ádebiyatqa baylanıslı 

keshe, kitaplar talqılawı, viktorinalardɪń basında yamasa aqırında ótkeriledi. 

    Kitapxanalarda ġalabalɪq ilajlardɪ tayyarlaw hám ótkeriw processi menen 

tiykarɪnan kitapxananɪń ózi túsiniledi.  Iri kitapxanalarda “ǵalabalɪq  jumɪslar bólimi”  

bar bolsa,  sol bólim qánigeleri shuġɪllanadi. Biraq, kóbinese, úlken ilajlardɪ 

tayyarlawda senariy jazɪwǵa ádebiyatlar menen shuǵɪllanɪwshɪ, bul jumɪsta jaqsɪ 

mamanlɪqqa iye bolǵan dóretiwshige júkletiledi. 

   Senariyde ilajlardɪ shókemlestiriw usɪllarɪn belgilew talap etiledi. 

Shólkemlestiriw usɪllarɪ degende, ilajdɪ jaratɪw ushɪn qollanɪlatuġɪn usɪl hám 

qurallardan paydalanɪw túsiniledi. Málimleme – kitapxana xizmetin kórsetiw 

jumɪslarɪndaǵɪ ilajlarǵa qarap 2 túrli usɪl – ilyustraciyalastɪrɪw hám teatrlastɪrɪw usɪllarɪ 

qollanɪladɪ.  

 

https://t.me/Erus_uz


Educational Research in Universal Sciences                                                                                                                                   

ISSN: 2181-3515                                                                   VOLUME 2 | SPECIAL ISSUE 4 | 2023 
 

  
 

https://t.me/Erus_uz                         Multidisciplinary Scientific Journal                      June, 2023 164 

 

 

PAYDALANǴAN ÁDEBIYATLAR: (REFERENCES) 

1. Yuldashev J., Nosirov O‘. Kutubxona – axborot xizmati: nazariyasi va amaliyoti. 

O‘quv qo‘llanma. Toshkent: 2021. – 352 b. 

2. Kutubxonachiga yordam: dayjest /Alisher Nayoiy nomidagi O‘zbekiston Milliy 

kutubxonasi; tuzuvchi M.Kamilova; muxarrir D.Mansurov; masul muxarrir 

U.Teshaeva – Toshkent: Alisher Nayoiy nomidagi O‘zbekiston Milliy kutubxonasi 

nashriyoti, 2019. – 64 b.  

3.  Ommoviy tadbirlarni tayorlash va o‘tkazish metodikasi: Metod.- bibliogr. 

qo‘ll//Alisher Navoiy nom. O‘zbekiston Milliy k-nasi; Tuzuvchi N.Alawtdinova; 

Muharrir H.Mamatraimova; Masul muharrir O.Qilishboev.-T.: Alisher Navoiy nom. 

O‘zbekiston Milliy k-nasi nashriyoti, 2007.-32 b. 

4.  https://www.natlib.uz/ 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

https://t.me/Erus_uz
https://www.natlib.uz/

